
De volta de Nova York, Daniela non está segura do que vai facer. Polas noites non pode 
durmir. Visita a súa amiga Mia, que está rematando un máster en Berlín. Xunto con 
Natascha, que está pensando en mudarse a Viena, pasean e falan. Rodada en 16 mm, 
Outside Noise é un filme sobre a amizade que segue os seus encontros en Berlín e Viena 
durante varios meses.

TED FENDT O CINEASTA DAS VIDAS PRECARIAS

Ted Fendt é o cineasta das traxicomedias da sociedade líquida e das vidas pre-
carias. O seus filmes teñen que ver co rexistro da linguaxe, analizan os espazos 
entre palabras e lugares, por onde se coan o humor e a compaixón propios das  
interaccións sociais cotiás da mocidade, coas súas vacilacións e ansiedades, pro-
pias dunha sociedade definida por Bauman como líquida, na cal florecen relacións 
precarias no traballo e no amor, mais ancoradas na amizade.

Na aprehensión dese universo, recorre a conversas enigmáticas que destilan cues-
tións existenciais nunha narrativa coloquial e naturalista, mais de forma rigorosa: 
unha influencia do legado do cinema independente norteamericano e da obra de 
Jean-Marie Straub e Danièle Huillet.

Outra influencia é a Nouvelle Vague, en especial Éric Rohmer e Luc Moullet. 
Sobre Éric Rohmer, Ted Fendt afirma o seguinte: «É definitivamente unha 
referencia constante. Descubrín o seu cinema en Francia, porque estaba en París 
no intre da súa morte e había moitas retrospectivas da súa obra. Entón tiven 
moitas oportunidades de mergullarme no seu universo. Teño boas lembranzas das 
primeiras veces que vin os seus filmes, con moita luz e cores. Os seus personaxes 
son fascinantes, ten un xeito moi simple e directo de filmar, con ese vaivén entre 
ficción e documental, precisamente. O que me gusta de Rohmer é que despois de 
pasar dez anos da súa vida gravando en 35 mm, mesmo vinte anos, fixo algo que 
ninguén máis fixo: volveu ao formato amador, 16 mm, o meu formato favorito, e 
fotografou con enorme granulación, o que me parece moi lindo. Diría que Rohmer 
ten máis diálogo literario ca min, porque el mesmo escribe os seus diálogos. Penso 
que eu non podería facer iso. Simplemente prefiro inspirarme nel e sacar a miña 
forza dos seus filmes».

A influencia de Éric Rohmer nótase na súa produción enxoita e no ángulo pri-
vilexiado de aprehensión dos personaxes sempre en devir, en tránsito dun lugar 
simbólico a outro, sexa existencial ou físico. O que se reflicte de maneira intensa 
en Outside Noise (2021), onde as personaxes fan longas camiñadas polas rúas de 
Viena ou Nova York, comezando longas conversas sobre arte, persoas, libros, mu-
seos e a procura de emprego, o que é rexistrado en planos que captan toda a súa 

simplicidade, transformándoa como nun pase de maxia en cinema do bo, reno-
vando o legado de Rohmer.

A outra influencia de Rohmer ten que ver coa produción dos seus filmes, que 
implica unha pequena equipa. A diferenza é que Fendt usa as súas amizades como 
actores e actrices que interfiren na narrativa. Por atopárense os seus protagonistas 
invariablemente entre empregos ou sen un claro sentido de dirección, a súa obra 
pode ser considerada como a expresión emblemática do cinema das vidas preca-
rias, o cal se plasma por medio dun proxecto autoral axustado ás vidas desorgani-
zadas que flutúan nas sociedades líquidas contemporáneas.

En conxunto, pódese considerar que Ted Fendt está en sintonía cos cineastas da 
discusión filosófica (Hong Sangsoo, Rohmer) xa que deixa os seus personaxes, 
académicos pequenoburgueses, flutuaren e facérense todo tipo de preguntas exis-
tenciais: rematar ou non o mestrado?, traballar nun museo ou nunha editora?, ir 
ou ficar? Do mesmo xeito, as referencias literarias e filosóficas poboan o seu filme, 
botando luz sobre o espírito dos protagonistas traumatizados co tempo presente, 
por medio de dous artificios: a exploración das afinidades electivas cos pensadores 
viscerais do tempo presente, por exemplo, as referencias á colectánea de poemas 
Die gestundete Zeit do escritor austríaco Ingeborg Bachmann; e a reflexión de A 
School for Fools do escritor posmodernista ruso Sacha Sokolov.

Outro artificio é o uso da propia vivencia do director na construción dos diálogos. 
Por exemplo, o que Mia di no inicio da narrativa foi extraído dos diarios de Nova 
York e o que foi dito na segunda metade foi extraído polo director dun mail que 
Daniella lle escribira e que contiña as palabras ficcionalizadas, as cales foron inte-
gradas polo director porque trataban sobre as súas propias experiencias. 

Outside Noise (2021), na súa simplicidade máxica pretende combater medos, pre-
ocupacións e, por último, mais non menos importante, o insomnio epidémico dos 
seus personaxes mozos por medio da beleza e da amizade. Unha beleza que non 
se relaciona só cos temas que as mozas discuten, senón sobre todo coa tenrura de 
cada momento que viven, capturado con amor pola cámara de Ted Fendt. Unha 
beleza simple e intemporal, tantas veces evidenciada por Éric Rohmer, que nos 
colle da man e nos transporta a un mundo onde nos sentimos de socato na casa. 
Un mundo onde nunca é tarde de máis para comezar a facer preguntas sobre as 
nosas vidas ou para sentirnos coma unha crianza correndo nun parque coas ami-
gas detrás dunha pompa de xabón. 

«A imposibilidade de desgarrar o inevitable e o anónimo da existencia maniféstase 
de forma particular en certos momentos en que se nons escapa o sono. Un segue 
mirando cando non hai xa nada que mirar e malia non haber razón ningunha pola 
que seguir mirando. O mero feito da presenza é opresivo, un é sostido polo ser, 
sostido para ser» (Emmanuel Lévinas, Existence and Existents).

«A imposibilidade de esgazar o inevitable e o anónimo da existencia maniféstase de forma 
particular en certos momentos en que se nos escapa o sono. Un segue mirando cando non hai 

xa nada que mirar e malia non haber razón ningunha pola que seguir mirando. O mero feito da 
presenza é opresivo, un é sostido polo ser, sostido para ser»

(emmanuel lévinas, Existence and existents)


